
ᐱᓕᕆᖃᑎᒌᒃᑑᑉᓗᓂ, ᐅᑭᐅᖅᑕᖅᑐᒥᑦ ᐆᒻᒪᖅᑯᑎᒧᑦ ᐱᖁᑎᕐᔪᐊᒃᑯᑦ ᑕᐃᒪᐅᔪᑦ ᐱᔪᖕᓇᕐᓂᖃᖅᑎᓐᓂᐊᕐᓗᒋᑦ ᐊᒻᒪᓗ 

ᐱᒋᐊᖅᑎᓐᓂᐊᕐᓗᒋᑦ ᓄᓇᓕᖕᒥᑦ-ᓇᖕᒥᓂᕆᔭᐅᔪᑦ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ ᐱᓕᕆᐊᑦ ᐊᓯᐊᙳᖅᓯᔪᑦ 

ᐆᒻᒪᖅᑯᑎ ᐱᓕᕆᐊᖑᖃᑦᑕᕐᓂᖓᓄᑦ ᐅᑭᐅᖅᑕᖅᑐᒥᑦ ᓄᓇᓕᑉᑎᖕᓂᑦ, ᐊᒻᒪᓗ ᓄᓇᓕᖕᒥᐅᓂᒃ ᐊᖏᓂᖅᓴᒥᒃ 

ᐊᑐᕈᖕᓇᖅᑎᑦᑎᑉᓗᓂ, ᐅᑎᒃᑲᓐᓂᕈᖕᓇᖅᑐᒥᒃ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᕐᒥᒃ. 

 

ᓯᕗᒻᒧᒃᓯᒪᔪᑦ ᐊᓄᕆᒧᑦ ᑲᐃᕙᑎᑕᐅᔪᖅ ᓯᑯᐃᔭᐃᔾᔪᑎ ᐊᒻᒪᓗ ᓯᑯᖃᖅᑕᐃᓕᔾᔪᑎ ᓄᓇᕗᑉᑎᖕᓂᒃ ᓴᓗᒪᔪᒥᒃ ᐆᒻᒪᖅᑯᑎᓂᒃ 

ᐱᓕᕆᐊᖃᖅᑎᑦᑎᓂᐊᖅᑐᖅ ᐆᒻᒪᖅᑯᑎᓕᐅᖃᑦᑕᖅᑐᒥᒃ ᓯᑯᖃᕐᓇᐅᑎᓪᓗᒍ.  ᖃᕆᑕᐅᔭᒦᑦᑐᑦ, ᖃᕆᑕᐅᔭᒧᑦ ᐃᓚᒋᔭᐅᔪᑦ, 

ᐊᒻᒪᓗ ᓇᑭᖅᓯᒋᐊᕈᑏᑦ ᐃᓗᐊᓂᑦ ᐆᓇᖅᑎᑕᐅᖃᑦᑕᖅᑐᑦ ᐊᓄᕆᒧᑦ ᑲᐃᕙᑎᑕᐅᔪᖅ ᐊᐅᓛᕈᖕᓇᕐᓂᐊᕐᓗᓂ 

ᓂᒡᓕᓇᖅᑎᓪᓗᒍ ᑎᑭᓪᓗᒍ -40°C-ᒧᑦ.   

 

ᒪᕐᕉᖕᓂᒃ ᐱᓕᕆᐊᓄᑦ ᑐᒃᓯᕋᐅᑎᖃᖅᑐᒍᑦ ᑭᕙᓪᓕᕐᒥᑦ ᓄᓇᕗᒻᒥᑦ, ᐊᒻᒪᓗ ᓴᓇᔭᐅᓂᐊᖅᑐᑦ ᐊᓄᕆᒧᑦ ᑲᐃᕙᑎᑕᐅᔪᑦ 

ᐊᐅᔭᖓᓂᑦ 2021-ᒥᑦ, ᐊᓄᕆᒥᑦ ᖃᐅᔨᓴᐃᓂᖃᕐᓂᐊᖅᖢᓂ ᓯᕗᓂᐊᒍᑦ. 

 

 

ᑲᖏᖅᓕᓂᖅ 

ᑲᖏᖅᖠᓂᕐᒥᑦ ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖅ ᓯᕗᓪᓕᖅᐸᐅᓂᐊᖅᑐᖅ ᐊᑐᖅᑕᐅᑲᓐᓂᕈᖕᓇᖅᑐᒥᒃ 

ᐆᒻᒪᖅᑯᑎᓕᐅᕆᓂᕐᒧᑦ ᓄᓇᕗᒻᒥᑦ ᐃᓇᖐᔪᖕᓇᖅᖢᓂ ᐅᖅᓱᐊᓗᖕᒥᒃ ᓂᐅᕕᐊᒃᓴᐅᖃᑦᑕᕐᓂᖓᒍᑦ.  2,700-ᓂᒃ 

ᐃᓄᖃᖅᖢᓂ ᐊᒻᒪᓗ ᐊᕐᕌᒍᑕᒫᒃᑯᑦ ᐆᒻᒪᖅᑯᑎᒥᒃ ᐱᔭᐅᔪᒪᓂᖃᖅᖢᓂ ᐅᖓᑖᓄᑦ 18 GWh ᑖᒻᓇ 2 MW ᐱᓕᕆᐊᖅ 

ᐆᒻᒪᖅᑯᑎᓕᐅᕈᖕᓇᕐᓂᐊᖅᑐᖅ 30%-ᖓᓂᑦ ᑲᖏᖅᖠᓂᕐᒥᐅᑦ ᑲᑎᓗᒃᑖᖅᖢᒋᑦ ᐃᑯᒻᒪᖅᑯᑎᖓᓂᑦ. 

 

2MW ᐊᓄᕆᒧᑦ ᑲᐃᕙᑦᑐᖅ ᐃᓇᖐᔪᖕᓇᖅᑐᖅ 37 ᒥᓕᔭᓐ ᓖᑕᓂᒃ ᐅᖅᓱᐊᓗᖕᒥᑦ (100,000 ᑕᓐ-ᓂᒃ ᐱᐅᖏᑦᑐᑦ ᑳᐸᓐ-

ᖑᓂᕋᖅᑕᐅᔪᓂᒃ ᓯᓚᒧᑦ ᐊᓂᐊᔪᓂᒃ) ᐊᐅᓛᕈᖕᓇᕐᓂᓗᒃᑖᖓᓂᑦ ᐊᒻᒪᓗ, ᐱᕙᓪᓕᐊᓂᕐᒥᑦ, ᓄᑖᓂᒃ ᐱᕈᖅᐸᓪᓕᐊᓂᕐᒧᑦ 

ᐱᕕᖃᕐᓂᐅᔪᓂᒃ ᑐᓂᓯᓗᓂ ᐃᓄᖕᓄᑦ ᐊᒻᒪᓗ ᓇᖕᒥᓂᖃᖅᑐᓄᑦ ᐃᓚᐅᖃᑕᐅᑎᑦᑎᓗᓂ ᐊᑐᖅᑕᐅᒃᑲᓐᓂᕈᖕᓇᖅᑐᒥᒃ 

ᐆᒻᒪᖅᑯᑎᓕᐅᕆᓂᕐᒥᒃ. 

 

ᖃᒪᓂ’ᑐᐊᖅ 

ᐱᖃᖅᖢᓂ ᐊᑕᐅᓯᙳᖅᖢᒍ ᓈᓴᐅᑎ ᐊᕐᕌᒍᑕᒫᖅ ᐊᓄᕆᐅᑉ ᓇᑭᕐᓂᖓ 7.4 m/s-ᓂᒃ ᖃᒪᓂ’ᑕᐊᖅ ᑕᒡᕙᓪᓚᕆᐅᔪᖅ 

ᐊᓄᕆᒧᑦ ᑲᐃᕙᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᕐᒥᑦ. 

 

ᐆᒻᒪᖅᑯᑎ ᐊᑐᖅᑕᐅᖃᑦᑕᕐᓂᖓ ᖃᒪᓂ’ᑐᐊᕐᒥᑦ 8.9 GWh-ᖑᔪᖅ ᐊᕐᕌᒍᑕᒫᒃᑯᑦ, ᐊᒻᒪᓗ 2 MW ᐱᓕᕆᐊᖅ 50%-

ᖓᓂᑦ ᖃᒪᓂ’ᑐᐊᕐᒥᑦ ᑲᑎᓗᒃᑖᖅᖢᒋᑦ ᐃᑯᒻᒪᖅᑯᑎᓕᐅᕈᖕᓇᖅᑐᖅ.  ᑖᒻᓇ ᒥᒃᖠᒋᐊᖅᑎᑦᑎᓂᐊᖅᑐᖅ ᐱᐅᖏᑦᑐᓂᒃ ᑳᐸᓐ-

ᖑᓂᕋᖅᑕᐅᔪᒥᒃ ᓯᓚᒧᑦ ᐊᓂᐊᔪᓂᒃ 4,000 ᑕᓐ ᐅᖓᑖᓄᑦ ᐊᕐᕌᒍᑕᒫᒃᑯᑦ; ᐅᕝᕙᓘᓐᓃᑦ 1.5 ᑕᓐ-ᓂᒃ ᐅᑕᐅᓯᖅ ᐃᓄᖕᒧᑦ 

ᐊᕐᕌᒍᑕᒫᒃᑯᑦ.  


